
Tẽnga taoor soaba : A Ibrahim Traoré (sẽn leda a Paul-Henri Sandaogo Damiba bõn-bɩʋʋng 
kiuug sasa, tɩ yẽ me leda a Roch Marc Christian Kaboré yʋʋm-vẽkr kiuug sasa) 

 

Gofneema taoor soaba : A Apollinaire Kyelem de Tambela  (sẽn leda a Albert Ouédraogo zĩ-
likr kiuug sasa tɩ yẽ me rag n leda a Lassina Zerbo tʋʋlg kiuug sasa).  

 

Tãnsoben-soolsã sula ne gofneema sodaasa maana yɛla sẽn ka tũud zamaan-zẽns 
ninsaalba no-tũudga. Tãnsoben-soolsã kell n maanda yɛla sẽn kẽed ne rɩɩbã, koomã, laafɩ 
wã la wubrã segdense. Pag neb rot tɩ ka tũ soay la gɩdg neb tɩ b ra gom wa b sẽn dat sẽn 
tũud ne soog-m-meng goama pʋgẽ segdenga ra zĩndame. Bʋ-kaor kʋdemda pʋgẽ, nin-bɛd 
kʋʋb bʋʋd baoos n zĩndame, t’a yembr tar tõkr ne Tẽnga taoor soaba a Thomas Sankara 
kʋʋba sẽn zĩnd yʋʋm 1987 sasa. 
 

Bãng-tõkdɩ 
Burkĩna Faso vɩɩmda sodaas naam-wẽ-n-dɩks a yiibu. Pipi soaba, yʋʋm-vẽkr kiuug sasa, yaa 
Lieutenant-Colonel Paul-Henri Damiba n lʋɩ taoore. Yẽ n lub Tẽnga taoor soaba a Roch-Marc 
Kaboré ne a gofneema sẽn yaa bũmb sẽn yals vota rãmba fãa tʋʋma – tẽn-kugra la tẽn-
gendo. Sodaasã wilgame tɩ na-wẽ-n-dɩka yaa tɩ gofneema zã tẽnga yood-yoodo sẽn kẽed ne 
tãnsoben-soolsã zabre, sẽn da ket n kẽngd taoor n kõt nin-zaalsã zu-loees bɛda. Sodaasã 
taoor dãmb kẽes a Roch-Marc Kaboré roogo n na te tãag tʋʋl-nif kiuug rasem a 7 “yõ-koglg” 
yĩnga. 

Tẽnga yel-yãgdma ra paama tekre tʋʋl-nif kiuug sasa kiis a yiib yalsg loogr poore. Gofneem 
paalga tilga sodaas zĩisi Burkĩna Faso rɩtg baobg la wĩndg sẽn pukdẽ baobgo la b kõ nin-zaalsã 
noor tɩ b yi la bas zĩ-kãensa. Na-rõaasdga na yɩ yʋʋm a yiibu taoor tɩ tẽnga taoor soab vota ka 
ta wã ra be sõasg zugu ne ECOWAS kosgo. Bõn-bɩʋʋng kiuug sasa, sodaasã sẽn ka tõog n zab 
ne tãnsoben-soolsã loogr poore, a Lieutenant-Colonel Damiba naama lʋɩɩme sẽn tũ ne 
sodaas naam-wẽ-n-dɩk a to tɩ b taoor soaba yaa a Captain Ibrahim Traoré. 

 

Zamaan-zẽns ninsaal nedlem tõod kɩɩsgo 

Tãnsoben-soolsã sula 

Group for the Support of Islam and Muslims (GSIM) rãmb yẽda soaya la rɩɩb sẽn kẽed leebga 
zĩisẽ tẽn-bõons wʋsg pʋsẽ Burkĩna Faso rɩtg baobg la wĩndg sẽn pukdẽ baobgo. Wao-fugdg 
kiuug sasa, GSIM sãama sor ning sẽn kẽed a Djibo wã n na wilg b sũ-pa-noaang ne gofneema 
sẽn gɩdg nin-buiidã la rɩɩbã na yi Djibo n kẽng zĩis nins sẽn be bãmb nusẽ. Sẽoog kiuug sasa, 
sor kãseng ning sẽn rɩkd n kẽ Sebba wã, sẽn da reeg zoetb bãmb 30.000 sẽn yit tẽn-yaksẽ wã,  
sãamame sẽn tũud ne GSIM sabaabo. Sãanga booga nin-zaalsã rɩɩb paaongo la tõog n paam 
tɩto la laafɩ wã gesgo. 



Tʋʋlg kiuug sasa, tãnsoben-soolsã wẽe Arbinda, yaa tẽn-bil a yembre sẽn be Soum soolma 
pʋga sẽn vɩɩ zabr pʋgẽ n na sɩng ne yʋʋm 2019 sasa, ya yell sẽn namsd n te yɩɩd neb nins sẽn  
dabd n te bõod kooma. Neb a yopoe la b kʋ yã, nin-zaals a tãab sẽn naage. 

Djibo pʋgẽ wã, GSIM rãmb wẽeme la b sãame nin-buiidã teedo koom zĩis sẽn naage, n 
namsd neb sãoor sẽn ta 300.000 sẽn vɩ beene, kibay-kãnga yita Norwegian Refugee Council 
rãmb nengẽ. 

Lɛɛbdba la neb nins sẽn da mamsd n na kẽes rɩɩbo tẽnga pʋga ra kẽeda zu-loees pʋsẽ ne 
tãnsoben-soolsa, yel-kãnga kɩtame tɩ gofneema na tʋm sodaas tɩ b na n tɩ yãag-ba n tɩ kẽes 
Djibo. Bõn-bɩʋʋng kiuug rasem pisi la a yooba sasa nin-zaals zirs sẽn ta bãmb 207 n te sik 
teed Djibo, tɩ sodaas sẽn ra yãagd-ba, tek n paam wẽdre ne tãnsoben-soolsa Gaskindé pʋgẽ 
wã. Wẽeba loogr poore, neb 50 la b ka le yãnde. Sã ya ne gofneema sẽn togse, sodaasã kũ-
rãmb yaa bãmb 11 la b yẽ wẽeba loogr poore. 

Sigr kiuug sasa, Islamic State in the Greater Sahara (ISGS) rãmb wẽe Seytenga pʋga, n kʋ neb 
sãoor sẽn yɩɩd 80, tɩ b wʋsga fãa yaa nin-zaalse. Sẽn tũud ne neb sẽn togse tansoben-soolsã 
kẽe zak-zaka, n kʋ rapa. Neb tus ka tɛkse zoeeme n toeem zĩisi, neb sẽn ta bãmb 16.000 
zoeeme n te kẽ reezõ wã na-tẽnga pʋga, Dori, tɩ kẽer sẽn ta 360 zoe n te kẽ Niger. 

Gofneemã sodaase 

Wao-fugdg kiuug sasa, Fãrens sodaasã sẽn sõngd tẽnga sodaasa kʋʋ nin-zaals a naase b sẽn 
yɩk ne sɩlg n na wẽ tãnsoben-sools sull b sẽn boond tɩ Ansaroul Islam. Vɛɛsg ka zĩnd yel-kãnga 
pʋg ye n na wilg tɩ wẽeba sẽn maana tũ sor ye. 

Tʋʋl-nif kiuug sasa, kibaya rot wilgame tɩ neb sãoor sẽn dat n yɩɩg 12 la b kʋ yã sodaasã sẽn 
wa n zabd ne tãnsoben-soolsã Sokoundu, Wassakoré la Tin-Rhassan tẽn-bõonsã pʋsẽ, 
Oudalan soolme wã, sẽn tar toaaga ne Mali. [[vɛɛsg ka zĩnd yella poorẽ ye]]. 

Sa-sik kiuug sasa, tẽnga soaalba sak n deegame tɩ b kʋʋ nin-zaals wʋsg sɩlga sẽn wa n yɩkẽ n 
zabd ne tãnsoben-soolsa Kompienga/Pognoa soolme, tẽms sẽn pẽ ne Togo toaaga. Kibayã 
rot wilgame tɩ ya nin-zaals sãoor sẽn digd bãmb 30, sẽn te yɩɩd fãa pagba, la b sẽn kʋ wẽebã 
sasa wã. 

Yʋʋm-sar kiuug rasem 30 sasa, tẽms pẽtẽ taas a yiibu tɩ b nin-buiida wʋsg fãa yaa silmiisi sẽn 
be Nouna, Kossi soolme wã, la gofneema sodaas sõangdb te wẽ. Neb sãoor sẽn yɩɩd 86 la b 
kʋ, sãn ya  ne kaset sẽ yit tẽngend zĩisi. Bʋ-kaood tʋʋm zĩ bedrã sẽn be Nouna wã wilgame tɩ 
vɛɛsg n pake kʋʋba wɛɛngẽ. 

 

Rɩɩba segdenga 
Wẽeba sẽn lagem taaba yĩnga kengda te-rɩtla ligdɩ tɩ zi-kõbga sẽn toeemda paasa rɩɩba zu-
loees Burkĩna Faso pʋgẽ. Sãn ya ne OCHA rãmb sẽn wilgi, neb tus-kẽema 4.9 n vɩ rɩɩba zu-
loees pʋgẽ sẽn na sɩng ne bõn-biʋʋng kiuug sasa, n naag zoɛtb sẽn zoe n bas b zagse la b 
vɩɩm-teoodo zabrã yĩnga. Kamb sẽn ta bãmb 180.000 n da be rɩ-paoor pʋgẽ, sã ya ne OCHA 
rãmb sẽn wilgi. Yel-kãnga tara pãng n te yɩɩd Nord, Sahel la Est rezõ rãmb wã sẽn ya zĩis nins 
tãnsoben-soolsã sẽn tar pãng n te yɩɩda. 

 



Kaorenga segdenga  

UNICEF wilgame tɩ kaoreng zĩis sãoor sẽn ta bãmb 4,258 n page bɩ sẽn ka le tʋmde bõn-
bɩʋʋng kiuug sẽn wa n debd saabo wẽebã yĩnga. Tẽnga soaalb sẽn paam UNICEF rãmb la sula 
taab sõngre maana kogl-goamdg koees pʋdb kamb nins sẽn yaa zoetba wẽebã yĩnga bɩ kamb 
nins sẽn ka paam tongra yĩnga. UNICEF wilgame bõn-bɩʋʋng kiuug sasa tɩ kamb sãoor sẽn ta 
292,861 n tõog n paam tõkr ne kogl-goamdg koees pʋdbsa. 

 

Soog-meng goama pʋgẽ 

Tʋʋlg kiuug sasa b yalsa a Asãmble Naseõonala Taoor soaba, a Alassane Bala Sankandé, 
zãdarmeri wã yõk-a-lame n maan sogsgo la b bas-a daar-kãnga bala tɩ sɩbgr ka be a zug ye. 
Tʋʋlg kiuuga rasem 24, taoor tɩ b yals-a n yõke, a ra yeela kibay rotẽ wã tɩ b yiis tẽnga taoor 
soab kʋdre a Rock-Marc Kaboré b sẽn yõk tɩ ka tũ sor ye. 

Sig-noy kiuug sasa rasem 19, a Luc Pagbelguem, kibay-kɩta a yembre sẽn tʋmd televizõ bf1 
wã, la tẽn-gãand bãan neda a yembre sẽn get na-rõaasdga gofneema taoor soab yõ-koglg 
yelle, a Albert Ouédraogo, a sẽn wa n maan kibay-kɩt tʋʋmde tigra a ye zugu. Bõn-kãnga 
kɩtame tɩ kibay-kɩtba ro-bɛda sula yi n gome n kẽed ne a Luc Pagbelguem gɩdba la kibay-kɩtb 
ka-tɛgsa a taab b sẽn bʋgs Burkĩna Faso wã. 

 

Sɩda, bʋ-kaod la manegr segdense 

Tʋʋl-nif kiuuga sasa, sodaasã bʋ-kaood roogã sẽn be na-tẽnga pʋga, Ouagadougou, wilgame 
tɩ tẽnga taoor soab kʋdre a Blaise Compaoré ne a soda-naaba, a Hyacinthe Kafando, naaga a 
Thomas Sankara ne a gofneema neb 12 kʋʋbo yʋʋm 1987 sasa. B kõ-b la yõor bãnga b 
poorẽ, n paasa Gilbert Dienderé. Neba a nii a taab me sẽn da be yella pʋga reega sɩbgr sẽn 
sɩngd yʋʋma a tã n tall n debd yʋʋm pisi bãens roogo; neba a tãaba a taab me b sẽn n da 
rõde rag n ka paam sɩbgr b zut ye. Sig-noy kiuug sasa, sodaasã bʋ-kaood rooga kõ a Blaise 
Compaoré ne neba a wae a taab tɩ b yao ligd sãoor sẽn ta FCFA wã tus-kẽema 800 (sẽn zems 
EURO wã ligd tus-kẽemda a 1.2) a Thomas Sankara ne neb 12 a taaba  buud yĩnga. 

A General Gilbert Dienderé b le bʋ-a-lame sig-noy kiuug sasa sẽn kẽed ne a sẽn yõk la nams 
karen-bi-bɛda sul taoor soaba a Boukari Dabo yʋʋm 1990 sasa la b kõ-a-la sɩbgr sẽn ya yʋʋm 
pisi roogo la ligd yaood sãoor sẽn ta FCFA tus-keemda a ye (EURO wã ligd sẽn ta 1,450) 
Ouagadougou bʋ-kaood reo-kãsenga pʋga. Yel-kãnga n baasa ne a Boukari Dabo kũuma. 
Neb a yiiba a taab me la b rogl beegre yel-yenda pʋgẽ tɩ pipi soaba reeg sɩbgr sẽn ya yʋʋm 
10 tɩ yiib soaba reeg yʋʋm 30 bãens roogo n paas ne yaoodo. 


